
Mál nr.  189/2015 
M  vegna bifreiðarinnar A og 

 vátryggingafélagið V v.  ábyrgðartryggingar X. 
 
  

 
 

Bifreið ók yfir holu og hægra dekk lenti ofan í og skemmdist  þ. 15.2.2015. 
 

Gögn. 
1. Málskot móttekið þ.15.5.2015 ásamt fylgiskjölum 1-2 
2. Bréf V dags. 28.5.2015 ásamt fylgiskjölum 1-3 

 

Málsatvik. 

M ók bifreið sinni yfir holu á Álftanesvegi kl. 18 þ.15.2.2015 og lenti hægra dekkið ofan í holunni 
og skemmdist. M segir að V byggi höfnun sína á bótum úr frjálsri ábyrgðartryggingu X hjá V á 
því að merkingar hafi verið á staðnum. Því mótmælir M og segir að engin merki hafi verið á 
gatnamótum Hafnafjarðarvegar og Álftanesvegar í umrætt sinn og því ótvíræð bótaskylda X fyrir 
hendi. V hafnar bótaskyldu og segir að X hafi verið búið að merkja holuna sem um ræðir með 
umferðarmerki A1711. sem á hafi staðið “Hættulegar brotaholur” V segir að miðað við þær 
upplýsingar sem fyrir liggi frá X um merkingar á holunni teljist ósannað að starfsmenn X hafi sýnt 
af sér gáleysi eða vanrækslu við veghaldið og því bótaskylda ekki fyrir hendi.  

 

Álit. 

Ágreiningur í málinu snýst um það hvort að merkingar hafi verið við holuna sem A var ekið yfir 
eða ekki. Af hálfu M er fullyrt að engar merkingar hafi verið við holuna, en skv. yfirlýsingu X 
segir að merki af ákveðinni gerð hafi verið sett upp við holuna. Miðað við fyrirliggjandi gögn 
liggja því ekki fyrir aðrar upplýsingar en orð á móti orði og ekki sýnt fram á að skýrsla X sé röng. 
M hefur því ekki miðað við fyrirliggjandi gögn sýnt fram á að viðunandi merkingar hafi ekki verið 
við holuna og á því ekki rétt á bótum úr frjálsri ábyrgðartryggingu X hjá V. 

 

Niðurstaða. 

M á ekki rétt á bótum úr ábyrgðartryggingu X hjá V. 

 
 

Reykjavík 30.6.2015. 
 
 

Þóra Hallgrímsdóttir lögfr. 
 

         Ólafur Lúther Einarsson hdl.   Jón Magnússon hrl.   
 


